
U.S. Department of Labor Employment and Training Administration 

Pou jwenn American Job Center ki pi pre a: Ale sou www.servicelocator.org oubyen rele nan 1-
877-US2-JOBS oswa nan 1-877-889-5627 (TTY) 

American Job Centers se yon seri sant nou mete sou pye pou ede moun jwenn travay e pou 
ede konpayi yo jwenn anplwaye nan chak kominote grasa yon rezo ki genyen 2 400 pwen 
livrezon nan tout peyi a. Administrasyon Anplwa ak Fòmasyon ki fè pati Depatman Travay 
Etazini an (U.S. Department of Labor Employment and Training Administration) finanse 
American Job Centers yo atravè komite travay eta yo. Se inivèsite kominotè, òganizasyon 
kominotè ak ajans gouvènman ki dirije sant sa yo. 

Moun k ap chèche travay yo jwenn konsèy nan men pwofesyonèl 
resous imèn ki kalifye nan domèn anplwa ak karyè 

American Job Centers yo bay sèvis ak solisyon ki entegre pou ede moun yo jwenn yon travay 
k ap anrichi lavi yo pandan tout karyè yo. American Job Centers yo itilize resous ki disponib 
nan kominote yo pou ede moun jwenn travay ak lòt sèvis ki gen rapò ak travay malgre 
difikilte yo ka rankontre yo. Sèvis yo disponib pou sitwayen yo, rezidan pèmanan legal yo, 
refijye yo, moun ki jwenn azil yo, moun ki jwenn yon otorizasyon tanporè pou yo rete nan 
peyi a, ak lòt imigran ki otorize travay Ozetazini. 

Sèvis anplwa: 
• Zouti, resous ak asistans pou chèche yon 

travay, pou plasman, pou devlopman 
karyè ak pou pwomosyon pwofesyonèl 

• Tout kalite sèvis pou moun ki gen kèk 
difikilte patikilye pou yo jwenn yon 
travay, tankou moun ki andikape yo, 
moun ki aje yo ak veteran yo 

• Aksè ak edikasyon ak fòmasyon nan metye 
anpil konpayi mande 

Konsèy pou karyè: 
• Enfòmasyon sou popilasyon aktif la ak 

enfòmasyon sou mache travay lokal la, 
tankou enfòmasyon sou salè yo, sou 
tandans ki parèt sou mache anplwa a ak 
sou metye anpil konpayi mande 

• Konsèy pou karyè ak planifikasyon karyè 
• Evalyasyon konesans, konpetans ak 

kapasite moun k ap chèche travay, 
ansanma ak sipò pou yo jwenn fòmasyon 

Opòtinite fòmasyon ak edikasyon: 
• Bay moun ki pa gen travay, ki pa gen ase 

travay, ki jèn oswa ki jèn adilt, ki aje ak lòt 
kategori moun aksè ak fòmasyon ak 
edikasyon 

• Bay sètifikasyon yo rekonèt sou mache 
travay la 

• Prepare pwogram fòmasyon ki pèsonalize, 
tankou fòmasyon anvan anplwa 

• Ede moun jwenn pwogram aprantisaj kote 
yo ka suiv kou toutpandan y ap aprann 
nan travay yo 

http://www.servicelocator.org/


U.S. Department of Labor Employment and Training Administration 

American Job Centers yo ede anplwayè yo ak konpayi yo jwenn 
anplwaye 

American Job Centers yo bay diferan kalite sèvis nan kad pwosesis anbòch, fòmasyon, 
fidelizasyon ak tranzisyon anplwaye yo. 

Sant sa yo travay avèk kliyan yo, kit se moun k ap chèche travay, kit se konpayi, pou detèmine 
ki bezwen yo genyen e pou ede yo jwenn solisyon k ap ede yo simonte obstak yo rankontre yo 
sou mache travay la. Men kèk nan sèvis ki disponib yo: 

Anbòch ak verifikasyon antesedan: 
• Anboche, verifye antesedan epi refere

moun k ap chèche travay, kit se moun k ap
chèche premye travay yo, kit se
pwofesyonèl ki kalifye anpil

• Anboche travayè aplentan, amitan oswa
sezonye

• Òganize salon anplwa epi bay espas biwo
pou verifye antesedan kandida yo e pou fè
antretyen anbòch avèk yo

• Ede konpayi yo jwenn kapital imen ak
diferan kategori moun k ap chèche travay

• Bay enfòmasyon sou popilasyon aktif la,
pa egzanp sou salè yo, sou tandans ki parèt
sou mache anplwa a e sou konparezon
nasyonal yo

Fasilite pwosesis tranzisyon anplwaye yo: 
• Repons rapid lokal ak nan eta a
• Bay sèvis sou sit, pa egzanp bay

enfòmasyon anvan yo revoke anplwaye yo
ak sou fason pou bay anplwaye yo nouvo
fòmasyon

• Fasilite tranzisyon yo, soti nan moman
anplwaye a aprann li pral revoke jiskaske
sit la fèmen

• Prepare plan pou jwenn kòb ak sèvis nan
kad asistans pou travayè endividyèl yo

• Ede kominote a prepare yon plan repons
kowòdone lè gen anpil anplwaye ki revoke

• Trade Adjustment Assistance (Asistans
Ajisteman Komès) – Bay anplwaye ki nan
peryòd tranzisyon yo fòmasyon ak sipò
pou yo jwenn revni

• National Dislocated Worker Grants
(Sibvansyon Nasyonal pou Travayè
Lisansye yo) pou lè gen anplwaye ki oblije
demenaje pou ranfòse kapasite sèvis yo
nan nivo lokal la ak nan eta yo atravè yon
asistans finansman federal ki limite nan tan
an

Retansyon ak Pèfeksyònman Anplwaye yo 
• Prepare fòmasyon sou sit travay yo epi bay

sèvis fòmasyon pou ede moun ki anplwaye
deja yo amelyore konpetans yo

• Ede konpayi yo kenbe anplwaye yo grasa
sèvis tankou transpò, èd pou pran swen
timoun yo ak pwogram mantora pou
moun k ap patisipe nan fòmasyon yo

• Ede konpayi yo aplike pou Work
Opportunity Tax Credits (Kredi Enpo pou
Opòtinite Travay)

• Ede konpayi yo nan kad estrateji yo
genyen pou yo redui kantite moun ki
revoke oswa pou ede moun ki revoke yo
jwenn yon lòt travay rapid

Pou jwenn American Job Center ki pi pre a: Ale sou rele www.servicelocator.org  oubyen  nan 
1-877-US2-JOBS oswa nan 1-877-889-5627 (TTY) 

